Meddwl am Marc


Marc Pennod 12 adnodau 1-13  

Stori’r tenantiaid

Mae Iesu’n adrodd stori am winllan yn cael ei gosod i denantiaid.  Mae gofal y perchennog am y winllan yn fawr ond dydy gofal y tenantiaid ddim yr un peth.  Dy’n nhw ddim yn gofalu ar ôl gweithwyr y winllan, na’r gweision.  Ac maen nhw hyd yn oed yn lladd mab y perchennog.  Mae yna ystyr arall i stori Iesu.  Wedi darllen yr hanes cysylltwch y bobl gyda’r enwau cywir. Pwy felly yw:

perchennog y winllan


arweinwyr Iddewig

tenantiaid




proffwydi

gweision y perchennog


Iesu

mab y perchennog



Duw

Mae’r hanes yn dibynnu ar yr hyn fyddai’r Iddewon yn ei wybod yn barod o’r Hen Destament.

· Roedd Eseia wedi disgrifio Israel fel gwinllan yn Eseia 5:1-7

· Roedd nifer o broffwydi fel Amos, Jeremeia a Sechareia yn yr Hen Destament wedi eu danfon gan Dduw i ddweud wrth yr Iddewon fod yn rhaid iddyn nhw wrando arno.  Nhw oedd gweision y tenantiaid. Carcharwyd y proffwyd Jeremeia (Jer:20:7) a lladdwyd Sechareia (2 Cronicl 24:20-21).  Doedd yr Iddewon ddim am dderbyn y proffwydi na beth oedd gan Dduw i ddweud trwyddyn nhw..

Cwestiwn: Sawl cyfle roddodd Duw i Israel yn y stori? Ai fel hyn dangosodd Duw ei gariad tuag at Israel?  Ai fel hyn y dangosodd ei gariad a’i amynedd tuag aton ni? - trwy roi cyfle i ni dro ar ôl tro? Ydyn ni’n parchu Iesu fel y dylen ni? (adn 6)  Sut mae’r stori yn ateb cwestiwn arbenigwyr y Gyfraith yn 11:28 am awdurdod Iesu?

Mae Iesu’n defnyddio geiriau o Salm 118:22-23 lle mae’n disgrifio ei hun fel carreg wedi ei gwrthod gan yr adeiladwyr yn dod yn garreg sylfaen. Beth yw’r cysylltiad rhwng hwn â stori’r tenantiaid?  Mae Iesu’n dweud mai’r Iddewon yw’r adeiladwyr, a’u bod yn ei wrthod fel Meseia.  Er gwaetha’r Iddewon mae Iesu’n dod yn sylfaen i’r Eglwys fawr Gristnogol.

Pa fath le sydd gan Iesu yn ein bywydau ni? Ydy e’n

·  dipyn o boen ac yn rhwystr i ni gael amser da

·  sylfaen i ni ac mae popeth yn ein bywyd yn dibynnu arno

·  drysor i ni

Beth mae e’n feddwl i ni i ddweud fod Iesu yn sylfaen i’n bywydau?

Ofn beth oedd ar arbenigwyr y Gyfraith unwaith eto? (adn 12)

Gweddi:  Helpa ni i roi’r lle cywir i ti yn ein bywyd fel y byddwn bob amser yn dangos ein bod yn perthyn i ti. Bydd yn sylfaen i’n bywyd ac yn graig y medrwn bwyso arno. Gofynnwn hyn yn dy enw’n unig. Amen

